ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Երևան քաղաքի առաջին ատյանի ընդհանուր իրավասության քաղաքացիական դատարանի Աջափնյակ 2 նստավայրը զբաղեցնում է Երևան քաղաքի Հալաբյան 41ա հասցեում գտնվող Հարկադիր կատարումն ապահովող ծառայության վարչական շենքի 10-րդ, 11-րդ, 12-րդ և 13-րդ հարկերը։ Նշվածով պայմանավորված Հարկադիր կատարումն ապահովող  ծառայության վարչական շենքում առկա չորս վերելակներից մեկը տրամադրվել է միայն դատավորներին սպասարկելու, ևս մեկը՝ համատեղ օգտագործման համար։ Ընդհանուր օգտագործման համար նախատեսված վերելակը վերանորոգվել և սպասարկվում է Հարկադիր կատարումն ապահովող ծառայության պահպանման ծախսերի հաշվին։ Ներկայումս դատավորների սպասարկման համար նախատեսված վերելակը գտնվում է անսարք վիճակում և ունի վերանորոգման կարիք, որի համար համապատասխան ֆնանսական միջոցներ առկա չեն։
Միևնույն ժամանակ, Դատական դեպարտամենտի ապրիլի 3-ի թիվ ԴԴ/1287-24 գրությամբ առաջարկվել է Հայաստանի Հանրապետության 2024 թվականի պետական բյուջեի 1080 ծրագրի «31003․ Բարձարգույն դատական խորհրդի տրանսպորտային միջոցներով բարելավվածության ապահովում» միոցառման գծով առկա գումարներից  վերաբաշխման միջոցով հատկացնել վերելակների վերանորոգմանը։ 
[bookmark: _GoBack]Ելնելով վերոգրյալից, նախագծով առաջարկվում է Հայաստանի Հանրապետության 2024 թվականի պետական բյուջեի 1080 ծրագրի «31003. Բարձրագույն դատական խորհրդի տրանսպորտային միջոցներով բարելավվածության ապահովում» միջոցառման  գումարներից 3,000.0 հազ. դրամ նվազեցնել և ուղղել 1182 ծրագրի «11001. Հարկադիր կատարման ենթակա ակտերի կատարումն ապահովող ծառայություններ» միջոցառմանը, քանի որ Երևան քաղաքի Հալաբյան 41ա հասցեում գտնվող շենքը հաշվառված է Արդարադատության նախարարության հաշվեկշռում և ամրացված է Հարկադիր կատարումն ապահովող ծառայությանը։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։

2․ Կարգավորման նպատակը, ակնկալվող արդյունքները
 Նախագծի ընդունման արդյունքում հնարավորություն կստեղծվի ապահովել Երևան քաղաքի առաջին ատյանի ընդհանուր իրավասության քաղաքացիական դատարանի Աջափնյակ 2 նստավայրի կողմից օգտագործվող վերելակի վերանորոգման և սպասարկման աշխատանքները։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծը չի առնչվում Կառավարության ծրագրի և ռազմավարական փաստաթղթերի հետ։

3

